
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ইংরেজ ডাকাত।
২৯



এরূপ অবস্থায় আমি না হয়, উহাদিগকে না ধরিতেই পারিব; কিন্তু তোমরা সাহসী ইংরাজ, তোমরা ত ধরিতে পারিবে। আমি না হয়, তোমাদিগের পশ্চাৎ পশ্চাৎ থাকিব।

 হাবিৎ। হাঁ, হাম্ তোম্কো বহুত রোজসে জান্তা হায়, তোম্ আচ্ছা আদ্মি হ্যায়। তেম্ হামরা সৎ সৎ রহ, হাম্ যাঁহা যায়েগা, হামারা সাৎ চল। যব হাম্ উস্কো পাক্ড়েগা, তোম্কে হাম্ জরুর সাত্করকে লে যায়েগা। ইস্মে বহুৎ রূপেয়া এনাম হ্যায়, ঐ রূপেয়া সে হাম্ তোম্কো কুছ দেগা। হাম্ রূপেয়া নেই মাংতা হ্যায়, হাম্ নাম মাংতা, ক্রেডিট (Credit) মাংতা।

 আমি। আচ্ছা সাহেব তা’ই হবে, আমি তোমার সঙ্গেই থাক্ব। এ ইংলণ্ড নয়, এ বাঙ্গালা দেশ, এইস্থানে কিরূপ উপায়ে তোমরা পলাতক কয়েদীদিগের অনুসন্ধান কর, তাহা দেখিতে আমার বড়ই ইচ্ছা হইয়াছে। তোমরা বীরপুরুষ, তাহা আমি জানি; কিন্তু তোমার বুদ্ধির জোর কতদূর, তাহা এইবার দেখা যাইবে।

 এই বলিয়া আমি সেই স্থানে দাঁড়াইলাম। প্রথমে হাবিৎ সাহেব এইরূপ দুই চারি কথা আমাকে কহিলেন। ডালসুরি নূতন লোক, তিনি চুপ্ করিয়াই আমাদিগের কথোপকথন শুনিতে লাগিলেন। আমি যে ট্রেণে গমন করিয়াছিলাম, সেই ট্রেণ বর্দ্ধমান ষ্টেশন ছাড়িয়া পশ্চিমাভিমুখে চলিয়া গেল। সেই সময় কলিকাতাভিমুখ হইতে একখানি মাল-গাড়ি আসিয়া, বর্দ্ধমান ষ্টেশনে উপস্থিত হইল। সেই সময় হাবিৎ সাহেব বাঙ্গালা মিশ্রিত হিন্দিকথা পরিত্যাগপূর্ব্বক, ইংরাজী

